
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ԴԵԿՏԵՄԲԵՐԻ 11-Ի N1465-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 
«Փախստականների և ապաստանի մասին» Հայաստանի Հանրապետության օրենքի 30-րդ հոդվածի 13-րդ և 30.2-րդ հոդվածի 3-րդ մասերի համաձայն Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2008 թվականի դեկտեմբերի 11-ի «Հայաստանի Հանրապետության քաղաքացու ցանկությամբ առավել սեղմ ժամկետներում քաղաքացու անձնագիր կամ նույնականացման քարտ տրամադրելու (փոխանակելու), ինչպես նաև Հայաստանի Հանրապետության պետական սահմանի անցակետերում օտարերկրյա պետություններում անձնագրի վավերականության ժամկետի մասին նշում կատարելու համար գանձվող վճարների չափերը, գանձվող վճարների դիմաց անձնագիր կամ նույնականացման քարտ տրամադրելու (փոխանակելու), ժամկետները, Հայաստանի Հանրապետության կառավարությանն առընթեր Հայաստանի Հանրապետության ոստիկանությանն արտաբյուջետային հաշիվ բացելու թույլտվություն տալու, ինչպես նաև սեղմ ժամկետներում Հայաստանի Հանրապետության քաղաքացու անձնագիր կամ նույնականացման քարտ տրամադրելու (փոխանակելու), Հայաստանի Հանրապետության պետական սահմանի անցակետերում օտարերկրյա պետություններում անձնագրի վավերականության ժամկետի մասին նշում կատարելու վճարովի ծառայության մատուցման պայմանագրերի ձևերը հաստատելու մասին» N 1465-Ն որոշման մեջ կատարել հետևյալ լրացումները`
1) որոշման վերնագրում, 1-ին, 2-րդ, 4-րդ և 5-րդ կետերում «անձնագիր կամ նույնականացման քարտ» բառերից հետո լրացնել «կամ փախստականի կոնվենցիոն ճամփորդական փաստաթուղթ կամ փախստականի նույնականացման քարտ» բառերը,
2) որոշման նախաբանում «9-րդ մասի» բառերից հետո լրացնել «,«Փախստականների և ապաստանի մասին» Հայաստանի Հանրապետության օրենքի 30-րդ հոդվածի 13-րդ և 30.2-րդ հոդվածի 3-րդ մասերի» բառերը,
3) որոշման N 1 հավելվածի`
ա. վերնագրում «անձնագիր կամ նույնականացման քարտ» բառերից հետո լրացնել «կամ փախստականի կոնվենցիոն ճամփորդական փաստաթուղթ կամ փախստականի նույնականացման քարտ» բառերը,
բ. աղյուսակի 1-ից 5-րդ կետերի 2-րդ սյունակում «անձնագրի» և «անձնագիր» բառերից հետո համապատասխանաբար լրացնել «կամ փախստականի կոնվենցիոն ճամփորդական փաստաթղթի» և «կամ փախստականի կոնվենցիոն ճամփորդական փաստաթուղթ» բառերը,
գ. աղյուսակի 6-րդ, 7-րդ կետերում «նոր նույնականացման քարտ» բառերից առաջ, իսկ 8-րդ, 9-րդ և 12-րդ կետերում «նույնականացման քարտ» բառերից առաջ լրացնել «Հայաստանի Հանրապետության քաղաքացու կամ փաստականի» բառերը.
դ. աղյուսակի 11-րդ կետում «(կենսաչափական տվյալներով)» բառերից հետո լրացնել «կամ փախստականի կոնվենցիոն ճամփորդական փաստաթուղթ» բառերը:
4) որոշման 2-րդ հավելվածով հաստատված N1 ձևի պայմանագրի վերնագրում, պայմանագրի 1.1 կետում «նույնականացման քարտ» բառերից հետո լրացնել «կամ փախստականի կոնվենցիոն ճամփորդական փաստաթուղթ կամ փախստականի նույնականացման քարտ» բառերը, իսկ 1.3 և 4.2 կետերում «նույնականացման քարտը» բառերից հետո լրացնել «կամ փախստականի կոնվենցիոն ճամփորդական փաստաթուղթը կամ փախստականի նույնականացման քարտը» բառերը:
2. Սույն որոշումն ուժի մեջ է մտնում 2017 թվականի հունիսի 1-ից:

ք. Երևան
ՀԻՄՆԱՎՈՐՈՒՄ
1. Ընթացիկ իրավիճակը և ակտի ընդունման անհրաժեշտությունը.
ՄԱԿ-ի 1951 թ. «Փախստականի կարգավիճակի մասին» Կոնվենցիայի 27-րդ և 28-րդ հոդվածների, ինչպես նաև ՄԱԿ-ի Անվտանգության խորհրդի 2001թ. 1373 բանաձևի պահանջներին համապատասխանեցնելու նպատակով «Փախստականների և ապաստանի մասին» ՀՀ օրենքում 2015 թվականի դեկտեմբերի 17-ին կատարվել են փոփոխություններ` ՀՀ-ում փախստականի կարգավիճակ ստացած անձանց միջազգային չափորոշիչներին համապատասխանող` փախստականի նույնականացման քարտ (ՀՀ տարածքում օգտագործելու) և կոնվենցիոն ճամփորդական փաստաթուղթ (ՀՀ  տարածքից դուրս ճամփորդելու) տրամադրելու համար: Անձը հաստատող նշված փաստաթղթերը փախստականներին տրամադրվելու (փոխանակվելու) են 15 աշխատանքային օրվա ընթացքում, սակայն օրենքը դիմումը ներկայացնող անձին հնարավորություն է ընձեռում ցանկության դեպքում անձը հաստատող հիշյալ փաստաթղթերը ստանալ առավել սեղմ ժամկետներում` գանձվող վճարի դիմաց, որի չափը և փախստականի նույնականացման քարտ կամ կոնվենցիոն ճամփորդական փաստաթուղթ տրամադրելու (փոխանակելու) ժամկետները պետք է սահմանվեն ՀՀ կառավարության որոշմամբ:
Հաշվի առնելով, որ «Հայաստանի Հանրապետության կառավարության 2008 թվականի դեկտեմբերի 11-ի թիվ 1465-Ն որոշմամբ նշված հարաբերությունները ՀՀ քաղաքացիների մասով արդեն իսկ կանոնակարգված են, հետևաբար անհրաժեշտ է որոշման մեջ կատարել համապատասխան լրացումներ` ՀՀ-ում փաստականի կարգավիճակ ունեցող անձանց մասով նույնպես դրանք կարգավորելու համար:
2. Կարգավորման նպատակը և բնույթը
«Հայաստանի Հանրապետության կառավարության 2008 թվականի դեկտեմբերի 11-ի թիվ 1465-Ն որոշման մեջ լրացումներ կատարելու մասին» ՀՀ կառավարության որոշման նախագիծը նպատակ ունի սահմանել ՀՀ-ում փախստականի կարգավիճակ ստացած անձի ցանկությամբ առավել սեղմ ժամկետներում փախստականի նույնականացման քարտ և կոնվենցիոն ճամփորդական փաստաթուղթ տրամադրելու համար գանձվող վճարի չափը և այդ  փաստաթղթերը  տրամադրելու (փոխանակելու) ժամկետները:

3. Նախագծերի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ ոստիկանության կողմից: 
4.Ակնկալվող արդյունքը. 
Նախագծի ընդունման արդյունքում «Փախստականների և ապաստանի մասին» Հայաստանի Հանրապետության օրենքի 30-րդ հոդվածի 13-րդ և 30.2-րդ հոդվածի 3-րդ մասերի պահանջի համաձայն կսահմանվի դիմում ներկայացնող անձի ցանկությամբ փախստականի նույնականացման քարտը և կոնվենցիոն ճամփորդական փաստաթուղթը առավել սեղմ ժամկետներում ստանալու համար գանձվող վճարի չափը և դրա դիմաց` անձը հաստատող նշված փաստաթղթերը տրամադրելու (փոխանակելու) ժամկետները: 



ՀՀ  ՈՍՏԻԿԱՆՈՒԹՅՈՒՆ


Տ Ե Ղ Ե Կ Ա Ն Ք 
    «Հայաստանի Հանրապետության կառավարության 2008 թվականի դեկտեմբերի 11-ի թիվ 1465-Ն որոշման մեջ լրացումներ կատարելու մասին» ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների էական ավելացումների կամ նվազեցումների մասին
/մլն.դրամ/
	Պետական բյուջեի կամ տեղական ինքնակառավարման մարմինների բյուջեների վրա ազդեցությունը

	Ցուցանիշներ 
	ընթացիկ 2016թ. 
	Հաջորդող 3 տարիները 

	
	
	2017թ. 
	2018թ. 
	2019թ. 

	
	Ըստ 2015թ. պետական բյուջեի  

	Փոխու-թյունը 2015թ. պետական բյուջեի  համեմատ
	Փոփոխությունն ընթացիկ տարվա համեմատ 
	Փոփոխությունն ընթացիկ տարվա համեմատ 
	Փոփոխությունն ընթացիկ տարվա համեմատ 

	1 
	2 
	3 
	4 
	5 
	6 

	1.Եկամուտներ
	0
	0
	0
	0
	0

	1.1. պետական բյուջեի եկամուտներ 
	0
	0
	0
	0
	0

	1.2. ՏԻՄ եկամուտներ 
	X
	X
	X
	X
	X

	2. Ծախսեր
	0
	0
	0
	0
	0

	2.1. պետական բյուջեի ծախսեր
	0
	0
	0
	0
	0

	2.2. ՏԻՄ բյուջեի ծախսեր 
	X
	X
	X
	X
	X

	3. Ֆիսկալ ազդեցության գնահատական
	
	
	
	
	

	3.1. պետական բյուջե 
	
	
	
	
	

	3.3. ՏԻՄ բյուջե 
	
	
	
	
	

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով) 
	
	
	
	
	

	4.1. Եկամուտների գնահատում
	
	
	
	
	

	4.2. Ծախսերի գնահատում 
	
	
	
	
	

	5.  Այլ տեղեկություններ (եթե այդպիսիք առկա են) 
	




ՀՀ    ՈՍՏԻԿԱՆՈՒԹՅՈՒՆ


Տ Ե Ղ Ե Կ Ա Ն Ք 
    «Հայաստանի Հանրապետության կառավարության 2008 թվականի դեկտեմբերի 11-ի թիվ 1465-Ն որոշման մեջ լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտության վերաբերյալ

    «Հայաստանի Հանրապետության կառավարության 2008 թվականի դեկտեմբերի 11-ի թիվ 1465-Ն որոշման մեջ լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանա:

